
ᑐᓴᕈᑎᓕᕆᓂᕐᒥᒃ ᐱᓇᓱᕝᕕᒃ  
ᐱᓇᓱᑦᑕᐅᓯᒪᔪᓂᒃ ᑐᓴᕐᑎᓯᒍᑎ  
ᒫᑦᓯᒥᒃ ᒣᒧᑦ 2025-ᒥ 

 
  
ᑐᓴᕈᑎᓕᕆᓂᕐᒥᒃ ᐱᓇᓱᕝᕕᒃ ᐱᓇᓱᖃᑕᐅᓲᖑᕗᖅ ᐃᓘᓐᓈᒍᑦ ᑐᑭᒧᐊᑦᑎᓯᔨᐅᑉ ᐊᓪᓚᕕᖓᓄᑦ ᐊᓯᖏᓐᓄᓗ ᐱᓇᓱᕝᕕᓄᑦ ᐸᕐᓇᕈᑎᖃᕐᓱᓂ 
ᐱᕙᓪᓕᐊᑎᑦᓯᓱᓂᓗ ᐱᓇᓱᒍᑎᓂᒃ ᐃᑉᐱᒋᔭᐅᓕᕐᐸᓕᐊᑎᑦᓯᔪᓂᒃ KRG-ᑯᑦ ᐱᓂᐊᕈᑎᖏᓐᓂᒃ, ᐱᒍᑦᔨᒍᑎᖏᓐᓂᒃ ᐊᒻᒪᓗ ᐊᑑᑎᖓᓐᓂᒃ 
ᐱᐅᓯᕙᓪᓕᐊᑎᑦᓯᓂᒃᑯᑦ ᓄᓇᕕᒻᒥᐅᑦ ᖃᓄᐃᖕᖏᓯᐊᕐᓂᖓᓐᓂᒃ. ᑐᓴᕋᑦᓴᓕᕆᕕᒃ ᑐᑭᒧᐊᑦᑎᓯᔨᐅᕗᖅ ᖃᐅᔨᒪᒍᑏᑦ ᐋᕐᕿᓱᕐᓯᒪᓂᖏᓐᓂᒃ 
ᐃᖏᕐᕋᔪᓂᒃ ᑎᒥᐅᑉ ᐃᓗᐊᒍᑦ ᐊᒻᒪᓗ ᓯᓚᑖᓄᑦ. ᐃᑲᔪᓲᖑᔪᒍᑦ ᐃᓄᓕᒫᓂᒃ ᑲᒪᒍᑎᑎᒍᑦ, ᖃᕆᑕᐅᔭᒃᑰᑐᓂᒃ ᓄᐃᑖᑎᕆᓂᒃᑯᑦ, ᐊᓯᖏᑎᒍᓪᓗ 
ᑫᓪᓗᑐᕈᑎᓂᒃ ᐱᓇᓱᒍᑎᑎᒍᑦ ᓇᓂᓕᒫᖅ ᓄᓇᕕᐅᑉ ᐃᓗᐊᓂ, ᐊᒻᒪᓗ ᐃᑲᔪᕐᓯᒪᓲᖑᔪᒍᑦ ᑐᓴᕋᑦᓴᓂᐊᕐᑏᑦ ᑲᒪᓂᖓᓂᒃ KRG-ᑯᑦ 
ᐱᒍᑦᔨᐅᑎᖏᓐᓂᒃ ᐊᒻᒪᓗ ᓇᓪᓕᐅᓂᖃᕈᑎᖏᓐᓂᒃ. ᑐᓴᕋᑦᓴᓕᕆᕕᒃ ᑐᑭᒧᐊᑦᑎᓯᓲᖑᒻᒥᔪᖅ ᐅᖃᐅᓯᕐᓄᑦ ᐱᖓᓱᐃᓄᑦ ᐅᖃᕕᒎᓕᕐᑎᓯᒍᑎᓂᒃ, 
ᐊᒻᒪᓗ ᑌᒪᖕᖓᓕᒫᖅ ᓄᑖᖑᑎᑦᓯᓂᕐᒥᒃ KRG-ᑯᑦ ᐃᓄᓕᒫᓄᑦ ᖃᕆᑕᐅᔭᒃᑯᑦ ᐊᒻᒪᕕᖏᓐᓂᒃ, ᐱᓇᓱᑦᑏᑦ ᐱᑐᑦᓯᒪᐅᑎᕕᖓᓐᓂᒃ ᐊᒻᒪᓗ 
ᐃᓄᐃᑦ ᑐᓴᕈᑎᖏᓐᓄᑦ ᐊᒻᒪᕈᑎᖏᓐᓂᒃ.  
 

1. ᑐᓴᕈᑎᓕᕆᕕᒻᒥ ᐱᓇᓱᑦᑕᐅᔪᑦ - ᐃᓘᓐᓈᒍᑦ  

 ᐅᖄᒍᑎᖏᓐᓂᒃ ᐱᕙᓪᓕᐊᓂᖅ, ᓇᑲᑎᕆᐊᖃᕐᒪᖔᑕ ᕿᒥᕐᕈᓂᖅ ᐊᒻᒪᓗ ᐅᖃᐅᓯᓕᕐᕿᑖᓄᑦ ᐅᖃᕕᒎᓕᕐᑎᓯᓂᖅ ᐊᕐᕌᒍᒥ-ᓯᕗᓪᓕᒥ 
KRG-ᑯᑦ NPS-ᑯᓪᓗ ᐊᕐᕌᒍᑕᒫᕐᓯᐅᑎᓄᑦ ᑐᓴᕐᑎᓯᒍᑎᖏᑦᑕ ᐱᔭᕇᕐᓯᒪᓕᕐᑐᑦ. ᐋᕐᕿᓱᐃᓂᖅ ᐊᑦᔨᖑᐊᓂᒃ ᐃᓕᖓᔪᓂᒃ ᐊᒥᓱᓄᑦ 
ᑐᓴᕐᑎᓯᒍᑎᓄᑦ ᑲᔪᓯᖏᓐᓇᑐᖅ. NPS-ᑯᑦ 2022-ᒥ ᑐᓴᕐᑎᓯᒍᑎᖏᑦ ᐊᓪᓚᓯᒪᔪᓕᐊᖑᓯᒪᓕᕐᑐᑦ ᓄᐃᑕᐅᓯᒪᓕᕐᓱᑎᓪᓗ; NPS-ᑯᑦ 
2023-ᒥ ᑐᓴᕐᑎᓯᒍᑎᖏᑦ ᐅᓪᓗᒥ ᐋᕐᕿᓱᕐᑕᐅᔪᑦ ᓄᐃᑕᐅᓛᕐᑎᓗᒋᑦ ᐅᐱᕐᖓᓴᑐᖃᐅᓕᕐᐸᑦ. ᐊᓪᓚᓂᐊᒐᕐᓂᒃ ᓄᐃᑦᓯᓂᖅ, 
ᖃᕆᑕᐅᔭᒃᑰᑐᓂᒃ ᓄᐃᑖᑎᕆᓂᖅ ᐊᒻᒪᓗ ᐃᕐᐸᑎᕆᓂᖅ ᓄᐃᕋᑕᖕᖏᑐᓂᒃ KRG-ᑯᑦ ᐊᕐᕌᒍᑕᒫᑦ ᑐᓴᕐᑎᓯᒍᑎᖏᓐᓂᒃ ᐱᔭᕇᓚᖓᔪᑦ 
ᑕᕐᖀᑦ ᐊᒥᓱᒐᓓᑦ ᓱᓕ ᐃᓗᐊᓂ. 

 ᓄᓇᕕᒻᒥᐅᑦ ᓂᐱᖏᓐᓂᒃ ᓄᐃᑦᓯᒍᑏᑦ ᑐᖓᓪᓕᖏᑦ, ᓄᑖᓂᒃ ᓄᓇᓕᓕᒫᓄᑦ ᑐᓴᕋᑦᓴᓂᒃ ᕿᒥᕐᕈᐊᒐᓕᐅᕈᑎᕗᓐᓂᒃ, 
ᐃᕐᐸᑎᑕᐅᓯᒪᓕᕐᑐᑦ ᓄᓇᕕᐅᑉ ᐃᓘᓐᓇᖓᓄᑦ, ᐊᒻᒪᓗ ᖃᕆᑕᐅᔭᒃᑯᑦ ᓄᐃᒍᑎᖏᑦ ᐊᓚᒃᑲᑎᑕᐅᓯᒪᑦᓱᑎᒃ KRG-ᑯᑦ ᖃᕆᑕᐅᔭᓄᑦ 
ᐱᑐᕝᕕᖓᓂ. ᓄᐃᑦᓯᒍᑎᑦᑕ ᐱᖓᔪᖏᑦ ᐅᓪᓗᒥ ᐋᕐᕿᓱᕐᑕᐅᓕᕐᑐᑦ ᐊᓪᓚᓅᕐᑕᐅᕙᓪᓕᐊᓱᑎᓪᓗ, NV-ᓄᑦ ᐃᕐᐸᑎᑕᐅᓂᖓ ᑐᕌᕐᑎᓗᒍ 
ᔫᓂᐅᑉ ᕿᑎᖓᓄᑦ. ᓄᓇᕕᒻᒥᐅᑦ ᓂᐱᖏᑦ ᑕᑯᑦᓴᕈᐃᓲᖑᕗᑦ ᑲᑎᒪᔩᑦ ᑲᑎᒪᓂᖏᓐᓂ ᓄᐃᑕᕕᓂᕐᓂᒃ ᐊᓯᖏᓐᓂᓗ ᑕᑯᔭᑦᓴᓂᒃ 
ᓄᓇᕕᒻᒥᐅᓂᒃ ᑐᑭᓯᑦᓯᐊᓂᕐᓴᐅᑎᑦᓯᔪᓂᒃ ᓴᐳᑦᔨᒪᐅᑎᓂᒃ ᐱᒍᑦᔨᒍᑎᓂᓪᓗ ᓄᓇᓕᓕᒫᓂ ᑲᕙᒪᖓᑕ ᓄᐃᑕᑎᑕᖏᓐᓂᒃ. 

 ᑖᓐᓇ ᐱᓇᓱᕝᕕᒃ ᑲᔪᓯᑎᑦᓯᔪᖅ ᖃᐅᔨᓴᕐᓂᒥᒃ ᐊᒻᒪᓗ ᐊᒻᒪᕕᖃᕐᓂᒥᒃ ᐱᒋᐊᕈᑎᒥᒃ ᓇᓗᓀᕐᓯᓚᖓᓗᓂ ᑐᓴᕋᑦᓴᓄᑦ ᓄᐃᕕᑦᓴᓂᒃ 
(ᐆᑦᑑᑎᒋᓗᒋᑦ ᐃᓄᐃᑦ ᑐᓴᕈᑎᖏᑦ ᐊᒻᒪᓗ ᓈᓚᐅᑎ) ᐃᑲᔪᕐᓂᐸᐅᒐᔭᕐᑐᓂᒃ ᐊᑐᓂ NV-ᓄᑦ ᐊᒻᒪᕕᖃᕐᓂᖓᑎᒍᑦ ᓄᓇᓕᒻᒥ 
ᓄᓇᓯᒪᔪᓂᒃ; ᐱᓗᐊᕐᑐᒥᒃ ᑲᕙᒫᐱᒃ ᐅᐃᒪᓇᕐᑐᖃᓯᑦᓴᓂᐊᕐᐸᑦ. ᑕᒪᓐᓇ ᑐᕌᖓᔪᖅ ᖁᕝᕙᕆᐊᕐᑎᓯᓂᕐᒧᑦ ᐃᓄᓕᒫᓂᒃ 
ᑐᓴᕐᑎᓯᒍᓐᓇᓂᖓᓂᒃ ᐊᑐᓂ NV-ᑯᑦ ᓇᓗᓀᕐᓯᐅᑎᒋᓗᒍ ᐃᓱᐊᖁᑎᑦᓴᓂᒃ, ᒪᓂᑎᕆᕕᑦᓴᓂᒃ ᐊᒻᒪᓗ ᐱᒋᐅᕐᓴᐅᑕᐅᔭᕆᐊᓕᓐᓂᒃ.  

 ᑐᓴᕈᑎᓕᕆᕕᒃ ᐱᓇᓱᖃᑎᖏᓐᓇᓲᖑᕗᖅ ᐊᓯᒥᓂᒃ KRG-ᑯᑦ ᐱᓇᓱᕝᕕᖏᓐᓂᒃ ᐊᑦᔨᒌᖕᖏᑐᑦ ᐱᓇᓱᐊᕐᑕᐅᔪᑦ ᐱᑦᔪᑎᒋᑦᓱᒋᑦ, 
ᐃᓚᖃᕐᑎᓗᒋᑦ ᒪᑯᓂᖓ:   

o ᐱᕙᓪᓕᐊᓂᖅ ᓄᑖᓂᒃ, ᐊᑦᔨᒌᑦᑎᓗᒍ ᐊᑐᕐᑎᓯᒍᑎᓂᒃ KRG-ᑯᑦ ᐃᓕᑕᕐᓇᐅᑎᖓᓂᒃ ᓄᐃᑕᑎᑕᐅᓕᕐᐸᑦ ᓄᓇᓕᓐᓂ 
ᓇᓪᓕᐅᓂᒐᓚᓐᓂ, ᐱᓇᓱᒐᕐᓂᓗ ᑕᑯᑎᑦᓯᒍᑎᓂ, ᐊᒻᒪᓗ ᓇᓪᓕᐅᓂᕐᓲᑎᓄᑦ ᐃᓕᖓᔪᓂᒃ ᓂᐅᕐᕈᑎᑦᓴᓕᐅᕈᑎᓂᒃ, ᐊᒻᒪᓗ 
ᐱᓇᓱᕝᕕᐅᓕᕇᓂ ᑲᑕᒻᒥ ᐊᑎᓕᔮᕈᑎᓂᒃ 

o ᓯᕗᓪᓕᐅᒋᐊᓕᓐᓂᒃ ᐱᓇᓱᓕᕐᑐᑦ ᐱᑦᔪᑎᖃᕐᑎᓗᒍ ᐃᓅᓯᐅᑉ-ᐊᑭᑐᓂᖓᓂᒃ ᐃᑯᓪᓚᑎᑦᓯᒍᑎᒥᒃ ᐃᑉᐱᒋᔭᐅᑎᑦᓯᒋᐊᕐᓂᒥᒃ 
ᐃᓚᖃᕐᑎᓗᒍ ᐋᕐᕿᓱᕆᐊᑦᓯᐊᓯᒪ,ᔪᓂᒃ, ᒪᓕᔭᕐᓂᑐᓂᒃ ᐱᓂᐊᕈᑎᐅ ᒥᑦᓵᓄᑦ ᖃᐅᔨᒪᔭᑦᓴᓂᒃ ᐊᒻᒪᓗ ᖃᓄᖅ 
ᐊᑐᕐᑕᐅᔪᑦᓴᐅᒻᒪᖔᑦ ᑕᑯᑎᑦᓯᒍᑎᓂᒃ ᐊᑦᔨᖑᐊᓂᒃ ᑕᑯᓐᓇᕋᑦᓴᓂᒃ. ᓱᓕᒋᐊᓪᓚᒃ ᐱᕙᓪᓕᐊᑎᑕᐅᓂᖓ ᐅᑕᕐᕿᒍᑕᐅᔪᖅ 
ᐱᓂᐊᕈᑎᐅᑉ ᐊᓯᑦᔨᕈᑎᖏᓐᓂᒃ ᐊᖏᖃᑎᒌᒍᑎᖓ ᐋᕐᕿᓲᑎᑕᐅᒌᕐᐸᑦ ᑯᐯᒃᑯᑦ ᑲᕙᒪᖓ ᐃᓚᒋᓗᒍ 

o ᐊᒥᓱᐃᓄᑦ-ᑐᓴᕈᑎᑦᓴᔭᓄᑦ ᖃᐅᔨᒪᔭᐅᓂᖓᓂᒃ ᐊᔭᐅᕈᑎ ᐃᓚᖃᕐᓱᓂ ᐱᖁᔭᓕᕆᓂᕐᒥᒃ ᐱᓇᓱᕝᕕᒥᒃ ᐅᖄᒍᑎᒋᑦᓱᒍ 
ᐱᒍᑦᔨᒍᑎᓂᒃ ᓴᐳᒻᒥᒍᑎᓂᓪᓗ ᐊᑐᕐᑕᐅᒍᓐᓇᑐᓂᒃ ᐱᓂᕐᓗᑐᑦ ᐋᓐᓂᑕᖏᓐᓄᑦ, ᐊᒻᒪᓗ ᓄᓇᓕᓐᓄᑦ 
ᐃᓚᒋᓕᐅᑎᒋᐊᑦᓯᐊᓂᕐᒥᒃ ᐃᑲᔪᕐᓯᒪᐅᑎᓂᒃ ᐃᓕᖓᔪᓂᒃ ᐱᖁᔭᑎᒍᑦ ᐱᓂᕐᓗᓯᒪᔪᓄᑦ 

o ᐱᓇᓱᖃᑎᖃᕐᓂᖅ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐱᓇᓱᕝᕕᒥᒃ ᐃᓕᑕᕐᓇᐅᑎᓕᐅᕆᐊᑦᓯᐊᓱᒍ YES ᐱᓂᐊᕈᑎᖓ, 
ᐃᓚᖃᕐᑎᓗᒍ ᓴᓇᒋᐊᑦᓯᐊᓂᕐᒥᒃ ᐱᓂᐊᕈᑎᖓᑕ ᑕᕐᓴᖓᓂᒃ 

o ᐃᑲᔪᕐᓯᖃᑦᑕᓂᖅ ᑲᑎᒪᓂᒻᒪᕆᓐᓂᒃ ᑲᑎᒪᓂᐊᕈᓯᕐᓂᓗ KRG-ᑯᑦ ᐱᓇᓱᕝᕕᖏᑦᑕ ᑲᔪᓯᑎᑕᖏᓐᓂᒃ ᐱᕙᓪᓕᐊᖃᑦᑕᓱᓂ 
ᑲᑎᒪᓂᐅᑉ ᓯᕗᒧᐊᕈᑎᑦᓴᖏᓐᓂᒃ, ᑫᓪᓗᑐᕈᑎᓂᒃ ᐊᓪᓚᓯᒪᔪᓂᒃ ᐊᒻᒪᓗ ᐃᓚᐅᓚᖓᔪᑦ ᑭᓇᒃᑰᓂᖏᑦᑕ ᓇᓗᓀᒃᑯᑕᖏᓐᓂᒃ 
ᓴᕐᕕᒥᐅᑕᓂᒃ, ᐊᒻᒪᓗ ᐋᕐᕿᓱᐃᖃᑦᑕᓱᓂ ᐱᑐᑦᓯᒪᐅᑎᕕᒻᒥ ᐊᒻᒪᓗ ᐃᓄᐃᑦ ᑐᓴᕈᑎᖏᓐᓂ ᓱᓂᒐᓚᓐᓂᒃ ᓄᐃᑕᖏᓐᓂᒃ 

o ᐃᑲᔪᕐᓂᖅ ᐃᓄᐃᑦ ᓴᑑᒪᐅᑎᖏᓐᓂᒃ ᐱᓇᓱᕝᕕᒥᒃ NV-ᓂ ᑕᑯᓐᓇᕋᑦᓴᓕᐅᕐᑎᓗᒋᑦ ᐊᑐᕐᓯᒪᔭᒥᓂᒃ ᐅᖃᐅᓯᑦᓴᓕᓐᓂᒃ 
ᐊᓯᖏᓐᓂᓗ ᑫᓪᓗᑐᕈᑏᑦ ᐋᕐᕿᕈᑎᖏᓐᓂᒃ ᓄᐃᑦᓯᒍᑕᐅᑦᓯᐊᑎᓪᓗᒋᑦ ᐃᓄᐃᑦ ᓴᑑᒪᐅᑎᖏᑦᑕ ᐱᓇᓱᐊᕈᓯᖓᓂᒃ, ᒣ 4-
10 ᐅᓪᓗᖏᓐᓂ 

o NV-ᓄᑦ ᑐᖕᖓᔪᑦ ᐃᑉᐱᒋᔭᐅᑎᑦᓯᓂᕐᒥᒃ ᐊᔭᐅᕐᕈᑏᑦ ᐃᓚᖃᕐᓱᓂ ᓄᑕᐅᓯᓕᑎᕐᑕᑐᓂᒃ ᐱᑦᓴᖁᑎᓂᒃ ᐱᓇᓱᕝᕕᒥᒃ 
ᐃᑲᔪᕐᓯᐅᑕᐅᑎᓪᓗᒋᑦ ᑲᔪᓯᑎᑦᓯᓂᕐᒥᒃ 2021-2027-ᒥ ᐱᕕᓂᕐᓄᑦ ᐊᒥᐊᒃᑯᐃᑦ ᐊᐅᓚᑕᐅᓂᖓᑕ 
ᐸᕐᓇᓯᒪᐅᑎᖓᓂᒃ. ᑕᒪᓐᓇ ᐃᓚᖃᕐᐸᑐᖅ ᑐᓴᐅᒪᑎᑦᓯᒍᑎᑦᓴᓂᒃ ᐸᕐᓇᓂᕐᒥᒃ, ᑕᑯᓐᓇᕋᑦᓴᓕᐅᕐᓂᒥᒃ ᐊᒻᒪᓗ 
ᑫᓪᓗᑐᕈᑏᑦ ᐱᐅᒡᒍᑏᑦ ᓴᓇᓂᖓᓂᒃ ᐃᑲᔪᕐᓯᒍᑎᒋᑦᓱᒋᑦ ᐊᑐᕆᐊᓪᓚᑐᑦᓴᕈᐃᓂᕐᒥᒃ ᐊᒻᒪᓗ ᓄᓇᔭᑦᓴᓕᐅᕐᓂᒥᒃ 
ᐊᔪᐃᓐᓇᕈᑕᐅᔪᓂᒃ, ᐊᒻᒪᓗ ᐅᒃᑯᐃᓯᓂᕐᒥᒃ ᓄᑖᓂᒃ ᐊᕙᑎᒥᒃ-ᐱᐅᓕᒪᑦᓯᕕᓐᓂᒃ ᑰᑦᔪᐊᒥ ᐊᒻᒪᓗ ᓴᓪᓗᓂ. 

o ᑐᑭᒧᐊᑦᑎᓯᔨ ᑲᑎᓯᓚᐅᔪᔪᖅ ᐃᓄᑐᙯᑦ ᑲᑎᒪᔨᐊᐱᖏᓐᓂᒃ ᒣ ᐱᒋᐊᕋᑖᕐᓂᖓᓂ ᖃᓄᕐᑑᓂᖓᓂᒃ ᕿᓂᕐᓱᓂ 
ᐱᑦᔪᑎᖃᕐᑎᓗᒍ ᑫᒥᑕᐅᓯᒪᔪᓂᒃ ᐃᓗᓕᑦᓴᓂᒃ ᐊᒻᒪᓗ ᐃᓂᓪᓚᖓᐅᑎᑦᓴᓂᒃ ᓄᑖᓄᑦ ᐃᓄᑐᙯᑦ ᑐᑭᒧᐊᒍᑎᖏᑦᑕ 
ᒪᑉᐱᒐᖏᓐᓄᑦ. ᐃᓗᓕᕆᔭᐅᒋᐊᖃᕐᒥᔪᑦ ᓇᓗᓀᕐᑕᐅᓚᐅᔪᔪᑦ, ᐊᒻᒪᓗ ᑐᑭᒧᐊᒍᑎᓂᒃ ᐱᐅᓯᒋᐊᕐᑎᓯᒍᑎᒋᐊᓪᓓᑦ 
ᑲᒪᒋᔭᐅᓕᕐᓱᑎᒃ ᐱᓇᓱᕝᕕᒧᑦ ᓄᓇᓕᓕᒫᓂ ᐊᒻᒪᓗ ᓄᓇᓕᓐᓂ ᐱᕙᓪᓕᐊᒍᑎᓂᒃ ᐊᒻᒪᓗ ᓄᓇᕕᒻᒥ ᓄᓇᓕᓕᒫᑦ 
ᑲᑎᒪᔨᖏᓐᓄᑦ ᐃᓗᓯᓕᕆᓂᕐᒧᑦ ᐊᒻᒪᓗ ᐃᓄᓕᕆᓂᕐᒧᑦ. ᓂᕆᐅᓐᓇᑐᑦ ᑖᒃᑯᐊ ᑐᑭᒧᐊᒍᑏᑦ ᐊᑦᔨᖏᑦ ᐃᓄᒻᒪᕆᓐᓄᑦ 
ᐃᕐᐸᑎᑕᐅᓛᕐᑎᓗᒋᑦ ᐃᓘᓐᓇᖏᓐᓂ 14-ᓂ NV-ᓂ ᐅᐱᕐᖔᑯᑦ-ᐅᑭᐊᑦᓴᑯᑦ 2025-ᒥ. 

o ᑖᒃᑯᓇᓂ ᐅᓪᓗᓂ, ᑐᓴᕋᑦᓴᓕᕆᕕᒃ ᑲᒪᖃᑦᑕᓚᐅᔪᔪᖅ 225 ᐅᖓᑖᓄᑦ ᐅᖃᕕᒎᓕᕐᑎᑕᐅᖁᔨᒍᑎᓂᒃ ᐊᒻᒪᓗ ᑐᓵᔩᑦ 
ᐱᒍᑦᔨᐅᑎᖏᓐᓂᒃ ᑐᑦᓯᕋᐅᑎᓂᒃ, ᑖᒃᑯᐊ ᐱᖓᓱᐃᓕᓗᒋᑦ ᐊᑕᐅᓯᕐᑕᖏᓐᓂᒃ ᐊᒥᓲᓂᕐᓭᑦ ᐱᓇᓱᑦᑕᐅᖃᑦᑕᑎᓪᓗᒋᑦ 
ᐱᓇᓱᕝᕕᑕ ᐅᖃᕕᒎᓕᕐᑎᓯᔨᖓᓄᑦ. ᐱᓇᓱᖏᓐᓇᓕᒫᕐᑐᒍᑦ ᐱᕙᓪᓕᕆᐊᕆᓂᕐᒥᒃ ᐅᖃᕕᒎᓂᑯᑦ ᐱᒍᑦᔨᐅᑎᑦᑎᓂᒃ, 
ᐃᓚᖃᕐᑎᓗᒍ ᖃᒻᒥᖅ ᓈᓭᒪᒍᑎᓄᑦ ᐃᓚᔨᓂᐅᓯᒪᔪᒥᒃ ᐊᑐᐃᓐᓇᓯᔭᑦᓴᓂᒃ ᐊᒻᒪᓗ ᐱᒃᑲᑐᖕᖏᑐᓂᒃ ᐃᓄᒃᑎᑐᑦ 
ᐅᖃᕕᒎᓕᕐᑎᓯᔨᓂᒃ, ᐊᒻᒪᓗ ᐱᐅᓯᒋᐊᕈᑎᓂᒃ ᐃᒻᒥᓂᒃ ᑲᔪᓯᔪᒧᑦ ᐱᒍᒪᐅᑎᓂᒃ ᐃᑎᕐᑐᓕᕆᐅᑎᒧᑦ ᓄᐃᑦᓯᑎᓪᓗᒍ 
ᐱᓇᓱᕝᕕᓂ ᑭᒡᒐᑐᑕᐅᔪᑦ ᑕᑯᒍᓐᓇᓂᕐᓴᐅᓂᖓᓂᒃ ᐅᖃᕕᒎᓕᕐᑎᑕᐅᔪᑦ ᐱᕙᓪᓕᐊᒍᑕᐅᓂᖓᓂᒃ, ᐊᒻᒪᓗ 
ᐊᖏᔪᓕᒐᕐᓂᓴᒥᒃ ᑲᒪᔨᐅᓂᕐᒥᒃ ᐋᕐᕿᓱᐃᒍᑎᓂᒃ ᐅᖄᖏᓐᓇᑐᓄᑦ-ᑐᓵᔩᑦ ᐱᒍᑦᔨᐅᑎᖏᓐᓂᒃ ᑐᕌᕐᑎᓗᒍ 
ᐳᕐᑐᓂᕐᓴᓄᑦ ᑲᑎᒪᔨᓄᑦ ᐊᒻᒪᓗ KRG-ᑯᑦ ᐱᓇᓱᕝᕕᖏᓐᓄᑦ.  

 

2. ᓇᐅᓕᒫᓅᓕᖓᔪᑦ (ᐃᓄᓕᒫᓄᑦ) ᑐᓴᕈᑏᑦ ᑐᓴᕐᑎᓯᒍᑕᐅᓂᖏᑦ    
  

ᑖᒃᑯᓇᓂ ᐅᓪᓗᓂ. ᑖᓐᓇ ᐱᓇᓱᕝᕕᒃ ᓴᖑᐊᑦᓯᖃᑦᑕᓚᐅᔪᔪᖅ ᐊᑐᐃᓐᓇᕈᑦᑎᕆᐅᑎᓂᒃ ᐊᒻᒪᓗ ᐃᕐᐸᑎᑦᓯᒍᑎᓂᒃ ᑐᓴᕋᑦᓴᑎᒍᑦ 
ᐅᖃᕈᑎᒐᓚᓐᓂᒃ ᓇᒧᓕᒫᖅ ᑐᓴᕐᓴᐅᑎᑕᐅᖃᑦᑕᑎᓪᓗᒋᑦ ᓄᓇᓕᒻᒥᐅᑦ ᐊᓪᓚᓯᒪᔪᓄᑦ ᑐᓴᕈᑎᖏᓐᓂ ᐊᒻᒪᓗ ᓈᓚᐅᑎᒃᑯᑦ 
ᑐᓴᕐᓴᐅᒍᑎᓂ.   

▪ ᕿᑎᕐᖃᓵᕐᓯᐅᑎᒥ ᑲᑎᒪᓂᕐᒥ KRG-ᑯᑦ ᓄᓇᓕᓕᒫᓄᑦ ᑲᑎᒪᔨᖏᓐᓄᑦ ᐋᕐᕿᑕᐅᔪᑦ ᓄᐃᑦᓯᒍᑕᐅᓂᖓ ᐊᑐᕐᓂᐹᓂᒃ 
ᑐᑭᑖᕕᓂᕐᓂᒃ ᐊᒻᒪᓗ ᐱᔭᐅᓯᒪᔪᓂᒃ (ᒫᑦᓯ 13) 

▪ ᒪᑭᑕᒍᓐᓇᑐᓂᒃ ᐱᓇᓱᕝᕕᐅᑉ ᑲᑎᒪᑎᑦᓯᓂᒻᒪᕆᖓ ᐊᒻᒪᓗ ᑕᑯᑎᑦᓯᕕᖓᑕ ᐱᓇᓱᐊᓯᓂᖓ ᐊᑦᔨᐅᖏᑦᑐᓂᒃ ᓄᓇᕕᒻᒥ 
ᐱᒋᐊᑐᑎᑦᓯᔪᓂᒃ ᐱᓇᓱᒐᖃᕐᓂᐅᑉ ᐱᕙᓪᓕᐊᓂᖓᓂᒃ (ᒫᑦᓯ 17) 

▪ ᐅᖃᕈᑎ ᐱᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐱᑦᔪᑎᖃᕐᓱᓂ ᐳᕕᕐᓂᑐᒥ ᐃᒥᕐᑕᓂᐅᑉ ᐃᓱᐃᓗᑕᖏᓐᓂᒃ (ᐁᕆᓕ 14) 

▪ ᓯᕿᓂᒃᑯᑦ ᐅᓐᓂᓯᐅᕈᑎᖃᕐᓂᖓᑦ ᐅᐱᕐᖔᑯᑦ ᐱᓯᑎᐅᓵᕈᑎᓂᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᑐᕌᕐᑐᓂᒃ ᓄᓇᕕᒻᒥᐅᓄᑦ ᐃᓅᓱᑦᑐᓄᑦ 
ᐅᖓᕙᐅᑉ ᓯᓂᖓᓂ (ᐁᕆᓕ 15) 

▪ ᐅᖃᕈᑎ ᐱᔪᖅ ᕿᐊᓪᑕ ᓯᓅᐹᒥᒃ, ᐃᑦᓯᕙᐅᑕᒥᒃ, ᐱᑦᔪᑎᓕᒃ ᒫᓐᑎ ᑲᓪ-ᒫᔅᑎᐅᑉ ᓂᕈᐊᕐᑕᐅᓂᖓᓂᒃ ᓄᑖᖑᑦᓱᓂ ᐃᓚᐅᔫᓂᕐᒧᑦ 
ᐅᖃᕐᕕᔪᐊᒥ ᑭᒡᒐᑐᕐᓱᓂ ᐊᐱᑎᐱ-ᐯ-ᔦᒻᔅ-ᓄᓇᕕᒃ-ᐄᔫ ᓄᓇᖏᓐᓂᒃ (ᐁᕆᓕ 29) 

▪ ᐅᖃᕈᑎ ᐱᔪᖅ ᕿᐊᓪᑕ ᓯᓅᐹᒥᒃ, ᐃᑦᓯᕙᐅᑕᒥᒃ, ᐱᑦᔪᑎᓕᒃ ᓄᓇᕕᒻᒥ ᓂᕈᐊᕐᕖᑦ ᓈᒻᒪᖏᓐᓂᖓᓂᒃ ᓂᕈᐊᕐᓇᑎᓪᓗᒍ 
ᑲᕙᒪᑐᖃᒃᑯᑦ ᓂᕈᐊᕐᑎᓯᓂᖓᓂ (ᐁᕆᓕ 30) 

▪ ᐅᖃᕈᑎ ᐱᔪᖅ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂᒃ ᐱᑦᔪᑎᓕᒃ ᒫᓐᓇᓯᐅᑎᓂᒃ ᐋᕐᕿᕈᑎᓂᒃ ᐱᒍᑕᐅᑎᓪᓗᒋᑦ ᐃᒪᕐᑖᕕᑦᓴᓂᒃ 
ᑲᖏᕐᓱᔪᐊᒥ ᐊᒻᒪᓗ ᖁᐊᕐᑕᒥ (ᒣ 1) 

▪ ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᒻᒪᓗ ᑲᕙᒫᐲᑦ ᓄᓇᕕᒻᒥ ᑕᑯᑦᓴᕈᐃᓂᖓᑦ ᓇᒻᒥᓂᖅ ᐅᐃᒪᓇᕐᑐᓄᑦ ᐸᕐᓇᓯᒪᓂᕐᒥᒃ ᑐᕌᕐᑎᓗᒋᑦ 
ᐃᓄᐃᑦ ᓴᑑᒪᐅᑎᖏᑦᑕ ᐱᓇᓱᐊᕈᓯᖓᓄᑦ (ᒣ 4) 

▪ ᐃᑦᓯᕙᐅᑕᖅ ᕿᐊᓪᑕ ᓯᓅᐹ ᐅᓐᓂᓯᐅᕈᑎᖓ ᑎᓕᔨᒍᑎᓂᒃ ᐃᓘᓐᓈᒍᑦ ᑐᑭᒧᐊᑦᑎᓯᔨᐅᑉ ᐊᓪᓚᕕᖓᓄᑦ ᑲᑎᕕᒃ ᓄᓇᓕᓕᒫᑦ 
ᑲᕙᒪᖓᓂ (ᒣ 6) 



3 | P a g e  
 

 

ᑐᑭᒧᐊᑦᑎᓯᔨ ᐱᓇᓱᖃᑎᖃᓚᐅᔪᔪᖅ DGO ᐊᓪᓚᕕᖓᓂᒃ ᐊᒻᒪᓗ ᐳᕐᑐᓂᕐᓭᑦ ᖃᐅᔨᒪᔨᖓᓂᒃ ᓴᖑᐊᑦᓯᖃᑎᒋᑦᓱᒋᑦ ᐊᐱᕐᓱᓂᕐᓂᒃ 
ᐋᕐᕿᓱᐃᒍᑎᒋᑦᓱᒋᑦ ᑐᓴᕋᑦᓴᓂᐊᕐᑎᓄᑦ ᐅᖃᕈᑎᓂᒃ ᐱᔪᓂᒃ ᕿᐊᓪᑕ ᓯᓅᐸᒥᒃ, ᐃᑦᓯᕙᐅᑕᕐᒥᒃ, ᐊᓯᖏᓐᓂᓗ KRG-ᑯᑦ 
ᐅᖃᕐᑎᒪᕆᖏᓐᓂᒃ ᑐᓴᕐᓴᐅᓚᖓᑎᓪᓗᒋᑦ CBC-ᑯᑦ ᑕᕐᕋᒥ ᑐᑦᑕᕕᒃᑯᑎᒍᑦ, ᓄᓇᑦᓯᐊᒥ ᑐᓴᕋᑦᓴᑎᒍᑦ, ᕋᑎᐅᑉ-ᑲᓇᑕᒃᑯᑎᒍᑦ ᐊᒻᒪᓗ 
ᑕᕐᕋᒥᐅᑦ  ᓂᐱᖓᑎᒍᑦ (TNI). 

ᓱᓕᐅᒻᒥᔪᖅ, ᐃᑉᐱᒋᔭᖃᕐᐸᒥᔪᒍᑦ ᓇᐅᓕᒫᓅᓕᖓᔪᑦ ᐊᒻᒪᓗ ᐃᓄᐃᑦ ᑐᓴᕈᑎᖏᓐᓂᒃ ᑲᒪᓕᕐᒪᑕ ᓱᓇᒐᓚᓐᓂᒃ KRG-ᑯᑦ 
ᐱᒻᒪᕆᖁᑎᖏᓐᓂᒃ, ᐊᒻᒪᓗ ᐊᑯᓓᑦᑐᒥᒃ ᓄᐃᑦᓯᕙᑦᓱᑕ ᐅᖃᕆᐊᑭᓪᓕᑎᕈᑎᖏᓐᓂᒃ ᓄᓇᓕᓕᒫᓄᑦ ᑲᑎᒪᔨᓄᑦ, NV-ᓂ ᑲᕙᒫᐱᓐᓄᑦ, 
ᐊᒻᒪᓗ KRG-ᑯᑦ ᐱᓇᓱᕝᕕᖏᓐᓄᑦ.  

 

3. ᐃᓄᐃᑦ ᑐᓴᕈᑎᖏᑦ, ᖃᕆᑕᐅᔭᓄᑦ ᐅᒃᑯᐃᕕᒃ ᐊᒻᒪᓗ ᑎᒥᒥ ᐱᓇᓱᑦᑏᑦ ᐱᑐᑦᓯᒪᐅᑎᕕᖓ   

ᑐᓴᕋᑦᓴᓕᕆᕕᒃ ᐱᓇᓱᖃᑕᐅᓲᖑᕗᖅ ᑎᒥᒥ ᐱᓇᓱᕝᕕᓄᑦ ᐱᕙᓪᓕᐊᖃᑎᒋᑦᓱᒋᑦ ᓄᐃᑖᑎᕆᖃᑎᒋᑦᓱᒋᓪᓗ ᑐᑭᓯᓐᓇᑐᓂᒃ, 
ᐊᓪᓚᓂᐊᔭᕐᓂᑐᓂᒃ ᐃᓗᓕᕐᓂᒃ ᖃᕆᑕᐅᔭᓄᑦ ᐱᑐᕝᕕᑎᓐᓂ, ᐃᓄᐃᑦ ᑐᓴᕈᑎᖏᓐᓂ ᐊᒻᒪᓗ ᑎᒥᒥ ᐱᓇᓱᑦᑏᑦ ᐱᑐᑦᓯᒪᐅᑎᕕᖓᓂ. 
ᑖᒃᑯᓇᓂ ᐅᓪᓗᓂ: 

▪ ᑐᓴᕋᑦᓴᓕᕆᕕᐅᑉ ᖃᕆᑕᐅᔭᓄᑦ ᐱᑐᕝᕕᓕᕆᔨᒻᒪᕆᖓ ᓄᐃᑦᓯᖃᑦᑕᓚᐅᔪᔪᖅ 80 ᐅᖓᑖᓄᑦ ᓄᑖᓂᒃ ᐱᓇᓱᒐᕐᓂᒃ KRG-ᑯᑦ 
ᖃᕆᑕᐅᔭᓄᑦ ᐅᒃᑯᐃᖔᕐᕕᖓᓂ ᐊᒻᒪᓗ ᐃᓄᐃᑦ ᑐᓴᕈᑎᖏᓐᓂ; ᓄᐃᑦᓯᖃᑦᑕᓱᓂᓗ ᐊᓪᓚᑕᐅᓯᒪᔪᓂᒃ ᐱᑦᔪᑎᓕᓐᓂᒃ 
ᓄᓇᓕᓕᒫᓄᑦ ᑲᑎᒪᔩᑦ ᐱᓇᓱᑦᑕᖏᓐᓂᒃ, ᐱᒍᑦᔨᕕᒃ ᓄᓇᕕᒻᒥ ᐱᒋᐅᕐᓴᐅᑎᖏᓐᓂᒃ, ᐆᒪᔪᐃᑦ ᐆᒪᔪᓕᕆᔩᑦ ᑲᑎᒪᓂᖓᓂᒃ, 
ᓄᓇᕕᒻᒥ ᖃᑭᓴᕐᑎᐅᓂᕐᒥᒃ, ᑕᒫᓂ ᖃᕆᑕᐅᔭᓄᑦ ᐱᑐᕝᕕᒧᑦ ᐱᒍᑦᔨᐅᑎᓂᒃ, ᓱᑲᑦᑐᔭᓂᒃ ᐊᔭᓂᕐᑐᔪᒃᑯᑦ ᓈᓚᒍᓐᓇᐅᑎᓂᒃ 
ᐅᖓᕙᒥ ᓄᓇᓕᓐᓂ, ᓄᓇᒻᒥᐅᑦ ᓂᐱᖏᑦᑕ ᕿᒥᕐᕈᐊᒐᖏᓐᓂᒃ, NV-ᓂ ᐃᒪᕐᒥᒃ ᖃᐅᔨᓴᐅᑎᓂᒃ ᑐᓴᕈᑎᓂᒃ, NPS-ᑯᑦ 
ᐱᓇᓱᑦᑕᖏᓐᓂᒃ, ᐊᒻᒪᓗ ᓄᓇᕕᒻᒥ ᓯᕗᓕᕐᑏᑦ ᑲᑎᒪᓂᖓᓂᒃ. ᐱᓇᓱᑦᑎᑕ ᐱᑐᑦᓯᒪᐅᑎᕕᖓ ᐱᑕᖃᓚᐅᔪᔪᖅ ᐊᓪᓚᓂᐊᕋᑦᓴᓂᒃ 
ᐃᓕᖓᔪᓂᒃ ᐅᐃᒪᓇᕐᑐᓂᒃ ᐊᐅᓚᑦᓯᔩᑦ ᐱᒍᑦᔨᓂᕐᒥᓄᑦ ᐃᓕᑕᕐᓯᔭᐅᒍᑎᖏᓐᓄᑦ, ᐅᖃᓕᒪᐅᑏᑦ ᐱᐅᓯᕆᐊᕈᑎᖏᓐᓄᑦ, ᓄᑖᓄᑦ 
ᐃᒻᒥᓂᒃ-ᐊᑐᒐᕐᓄᑦ ᐊᓪᓚᓂᐊᒐᖃᐅᑎᓄᑦ ᒥᕐᖑᐃᓯᕐᕖᑦ ᐳᓛᕐᕕᖏᓐᓂ, ᐊᒻᒪᓗ IT-ᓂᒃ ᓄᑕᐅᓯᓕᑎᕆᐅᑎᓄᑦ.  

▪ ᑖᒃᑯᓇᓂ ᐅᓪᓗᓂ, ᐃᓄᐃᑦ ᑐᓴᕈᑎᖏᓐᓂᒃ ᑲᒪᔨ ᐃᓚᐅᖃᑦᑕᓚᐅᔪᔪᖅ ᐊᒥᓱᐃᓂ ᑕᑯᓐᓇᕋᑦᓴᓂᒃ ᐊᒻᒪᓗ ᐊᑦᔨᖑᐊᓕᐅᕐᓂᒥᒃ 
ᐱᓇᓱᐊᕈᑎᓂ, ᐃᓚᖃᕐᑎᓗᒋᑦ ᐃᓕᖓᔪᓂᒃ ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᐅᑉ ᑲᑎᒪᑎᑦᓯᓂᖓᓄᑦ ᐊᒻᒪᓗ ᑕᑯᑎᑦᓯᓂᖓᓄᑦ, 
ᐅᑭᐅᕐᑕᑐᒥ ᐅᑭᐅᒃᑯᑦ ᐱᖕᖑᐊᓂᒻᒪᕆᓐᓄᑦ ᐆᑦᑐᕋᐅᑎᓄᑦ, ᒪᑭᑕᒍᓐᓇᑐᓂᒃ ᐱᓇᓱᒐᖃᕐᓂᒥᒃ ᐊᐅᓚᑕᖏᓐᓂ ᐱᒋᐅᕐᓴᓯᒪᔪᑦ 
ᐅᖃᐅᓯᖏᓐᓄᑦ, ᐃᓄᐃᑦ ᓴᑑᒪᐅᑎᖏᑦᑕ ᐱᓇᓱᐊᕈᓯᖓᓂ ᐅᖃᐅᓯᖏᓐᓄᑦ NV-ᓂ ᓯᕗᓕᕐᑎᐅᔪᑦ, ᐊᓯᖏᓐᓄᓗ ᐱᓇᓱᕝᕕᐅᑉ-
ᑲᔪᓯᑎᑕᖏᓐᓄᑦ ᑲᑎᒪᓂᕐᓄᑦ ᐱᑦᔪᑎᓕᓐᓄᑦ ᐊᕙᑎᐅᑉ ᐊᐅᓚᑕᐅᓂᖓᓂᒃ, ᐃᓄᐃᑦ ᒪᑭᑕᐅᑎᖏᓐᓂᒃ ᐊᒻᒪᓗ ᐃᓄᑐᙯᑦ 
ᐃᑉᐱᒋᔭᐅᓂᖓᓂᒃ. 

▪ ᑐᓴᕋᑦᓴᓕᕆᕕᒃ ᓱᓕ ᓯᕗᒧᐊᖏᓐᓇᑐᖅ ᓴᓇᒋᐊᖃᑦᓯᐊᓂᕐᒥᒍᑦ KRG-ᑯᑦ ᖃᕆᑕᐅᔭᓄᑦ ᐅᒃᑯᐃᕕᖓᓂᒃ, ᑎᒥᒥ ᐱᑐᑦᓯᒪᐅᑎᕕᒻᒥᒃ 
ᐊᒻᒪᓗ ᐃᓄᐃᑦ ᑐᓴᕈᑎᖏᓐᓄᑦ ᐊᒻᒪᕈᑎᓂᒃ. ᐱᐅᓭᖏᓐᓇᑐᒍᑦ ᓄᑖᒥᒃ ᐱᑐᑦᓯᒪᐅᑎᕕᒻᒥ ᐃᓂᒋᔭᐅᔪᓄᑦ ᓄᓇᖕᖑᐊᒥᒃ 
ᕿᓂᕆᐊᖏᑦ ᐃᓱᐊᕐᓂᓴᐅᓛᕐᒪᑕ, ᐱᓇᓱᕝᕕᓂᓪᓗ ᐱᓇᓱᖃᑎᖃᕐᒥᓱᑕ ᐱᔭᕇᕋᓱᐊᕐᓱᑕ ᐃᓘᓐᓇᓯᐊᖓᓂᒃ ᐅᒃᑯᐃᕕᐅᑉ 
ᐃᓗᓕᖏᓐᓂᒃ ᓴᓇᒋᐊᑦᓯᐊᓂᕐᒥᒃ. ᑕᒪᓐᓇ ᑐᕌᖓᔪᖅ ᐱᕙᓪᓕᑎᑦᓯᓂᕐᒧᑦ ᐱᑐᕝᕕᐅᒍᓐᓇᓂᕐᒥᒃ, ᐊᑐᕐᑕᐅᒍᓐᓇᓂᕐᒥᒃ ᐊᒻᒪᓗ 
ᑕᑯᑦᓴᐅᓂᖓᓂᒃ ᑕᒪᒃᑯᐊ ᐊᑐᕐᑐᒪᕆᐊᓗᐃᑦ ᖃᕆᑕᐅᔭᓄᑦ ᐱᑐᕝᕕᒦᑦᑐᑦ ᑖᒃᑯᐊ ᐳᓛᕐᑎᖏᑦᑕ ᐊᑐᕐᓂᖏᑦ ᑲᔪᓯᑦᓯᐊᖃᑦᑕᓂᐊᕐᒪᑕ 
ᑐᑭᓯᓐᓇᓯᐊᕐᓗᑎᓪᓗ.  

 
4. KRG-ᑯᑦ ᐊᑦᔨᐅᖏᑦᑐᓂᒃ ᓇᓪᓕᐅᓂᖃᕈᑎᖏᑦ ᐊᒻᒪᓗ ᓴᐳᑦᔨᐅᑎᖏᑦ    

ᑖᒃᑯᓇᓂ ᐅᓪᓗᓂ, ᑐᑭᒧᐊᑦᑎᓯᔨ ᐁᓯᒪᓚᐅᔪᔪᖅ KRG-ᑯᑦ ᑲᑎᒪᑦᓯᓂᖓᓄᑦ ᓄᓇᕕᒻᒥ ᓯᕗᓕᕐᑎᓂᒃ (ᒫᑦᔨ 19-21); ᒪᑭᑕᒍᓐᓇᑐᓂᒃ 
ᐱᓇᓱᒐᓕᕆᕕᐅᑉ ᑲᑎᒪᑎᑦᓯᓂᖓᓄᑦ ᐊᒻᒪᓗ ᑕᑯᑎᑦᓯᓂᖓᓄᑦ (ᒫᑦᔨ 11-13); ᐊᒻᒪᓗ ᒥᓇᓚᐅᔪᒻᒥᓱᓂ ᐃᓄᑐᙯᑦ ᑐᑭᒧᐊᒍᑎᖏᑦᑕ 
ᒪᑉᐱᒉᑦ ᒥᑦᓵᓄᑦ ᓄᓇᕕᒻᒥ ᐃᓄᑐᙯᑦ ᑲᑎᒪᔨᐊᐱᖏᓐᓄᑦ (ᒣ 9). 

 

 

 

ᐱᓇᓱᑦᑏᑦ ᑐᓴᕈᑎᓕᕆᓂᕐᒥᒃ ᐱᓇᓱᕝᕕᒥ (ᒪᑉᐱᒐᕐᒥ ᑭᖑᓪᓕᒥ) 

ᐱᓇᓱᑦᑏᑦ  

 
  

ᐊᑎᖓ ᐃᓂᖓ ᑐᕌᕈᑎᖏᑦ 

ᑎᐊᓂᔅ ᐋᐸᑦ ᑐᑭᒧᐊᑦᑎᓯᔨ dabbott@krg.ca 
ext 2250 

ᓴᒫ ᑳᓐ ᑐᓴᕈᑎᓂᒃ ᓴᖑᐊᑦᓯᔨ skhan@krg.ca  
ext 6952 

ᕉᑦᓯᐅ ᕙᓕᐊᓐᓴ ᑐᓴᕈᑎᓂᒃ ᑲᒪᔨ rvalencia@krg.ca  
ext 2383 

ᔮᓐ ᐹᕐᓯᐊᓗ ᑐᓴᕈᑎᓂᒃ ᑲᒪᔨ jbarcelo@krg.ca  
ext 2400 

ᐸᐅᓗᓯ ᐸᐱᑲᑦᑐᒃ ᐳᕐᑐᓂᕐᓴᖅ ᐅᖃᕕᒎᓕᕐᑎᓯᔨ ppapigatuk@krg.ca  
ᕌᐳᑦ ᑯᕇᓕ ᐃᓄᐃᑦ ᑐᓴᐅᒪᒍᑎᖏᓐᓂᒃ ᑲᒪᔨ rgreeley@krg.ca 

ext 2386 
ᐋᔅᓕ ᐅᓓᓂᑯ-ᕕᐅᓪ  ᐊᑦᔨᖑᐊᓂᒃ ᐋᕐᕿᓱᐃᔨ aovail@krg.ca 

ext. 2351 
ᐱᓛᓪ ᐋᓪ-ᒧᑖᑎ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᓕᕆᔨ balmuhtadi@krg.ca  

ext 2284 
ᐃᓘᑎ ᐊᒧᓱᒃᐳ ᑐᓴᕈᑎᓂᒃ ᑲᒪᔨ eamoussougbo@krg.ca 

ext.2396 
ᐃᓄᖃᖕᖏᑐᖅ ᑐᓴᕈᑎᓂᒃ ᑲᒪᔨ  

